1. Elegie

Ovid, Amores 1.1.
Arma gravi numero violentaque bella parabam
Edere, materia conveniente modis.

Par erat inferior versus: risisse Cupido
Dicitur atque unum surripuisse pedem.

'Quis tibi, saeve puer, dedit hoc in carmina iuris?

5
Pieridum vates, non tua turba sumus.

Quid, si praeripiat flavae Venus arma Minervae,
Ventilet accensas flava Minerva faces?

Quis probet in silvis Cererem regnare iugosis,
Lege pharetratae virginis arva coli?

Crinibus insignem quis acuta cuspide Phoebum
Instruat, Aoniam Marte movente lyram?

Sunt tibi magna, puer, nimiumque potentia regna;
Cur opus adfectas, ambitiose, novum?

An, quod ubique, tuum est? tua sunt Heliconia tempe?

Vix etiam Phoebo iam lyra tuta sua est?

Cum bene surrexit versu nova pagina primo,
Attenuat nervos proximus ille meos;

Nec mihi materia est numeris levioribus apta,
Aut puer aut longas compta puella comas.'

Questus eram, pharetra cum protinus ille soluta
Legit in exitium spicula facta meum,

Lunavitque genu sinuosum fortiter arcum,
'Quod' que 'canas, vates, accipe' dixit 'opus!'

Me miserum! certas habuit puer ille sagittas.

Uror, et in vacuo pectore regnat Amor.

Sex mihi surgat opus numeris, in quinque residat:
Ferrea cum vestris bella valete modis!

Cingere litorea flaventia tempora myrto,
Musa, per undenos emodulanda pedes!

Ovid, Amores 1.3

Iusta precor: quae me nuper praedata puella est,
    Aut amet aut faciat, cur ego semper amem! 
A, nimium volui -- tantum patiatur amari;
    Audierit nostras tot Cytherea preces!
Accipe, per longos tibi qui deserviat annos;

    Accipe, qui pura norit amare fide!
Si me non veterum commendant magna parentum
    Nomina, si nostri sanguinis auctor eques,
Nec meus innumeris renovatur campus aratris,
    Temperat et sumptus parcus uterque parens --

At Phoebus comitesque novem vitisque repertor
    Hac faciunt, et me qui tibi donat, Amor,
Et nulli cessura fides, sine crimine mores
    Nudaque simplicitas purpureusque pudor.
Non mihi mille placent, non sum desultor amoris:

    Tu mihi, siqua fides, cura perennis eris.
Tecum, quos dederint annos mihi fila sororum,
    Vivere contingat teque dolente mori!
Te mihi materiem felicem in carmina praebe -- 
    Provenient causa carmina digna sua.

Carmine nomen habent exterrita cornibus Io
    Et quam fluminea lusit adulter ave,
Quaeque super pontum simulato vecta iuvenco
    Virginea tenuit cornua vara manu.
Nos quoque per totum pariter cantabimur orbem,

    Iunctaque semper erunt nomina nostra tuis.

Ovid, Metamorphosen 1.452-567: Apollo und Daphne

Primus amor Phoebi Daphne Peneia, quem non

fors ignara dedit, sed saeva Cupidinis ira.

Delius hunc, nuper victa serpente superbus,

viderat adducto flectentem cornua nervo


455
"quid" que "tibi, lascive puer, cum fortibus armis?"

dixerat, "ista decent umeros gestamina nostros,

qui dare certa ferae, dare vulnera possumus hosti,

qui modo pestifero tot iugera ventre prementem

stravimus innumeris tumidum Pythona sagittis.

460

tu face nescio quos esto contentus amores

inritare tua, nec laudes adsere nostras."

filius huic Veneris "figat tuus omnia, Phoebe,

te meus arcus:" ait "quantoque animalia cedunt

cuncta deo tanto minor est tua gloria nostra."

465

dixit et eliso percussis aere pennis

inpiger umbrosa Parnasi constitit arce

eque sagittifera prompsit duo tela pharetra

diversorum operum: fugat hoc, facit illud amorem.

(quod facit, auratum est et cuspide fulget acuta;

470

quod fugat, obtusum est et habet sub harundine plumbum.)

hoc deus in nympha Peneide fixit, at illo

laesit Apollineas traiecta per ossa medullas.

Protinus alter amat, fugit altera nomen amantis

silvarum tenebris captivarumque ferarum


475

exuviis gaudens innuptaeque aemula Phoebes.

[vitta coercebat positos sine lege capillos.]

multi illam petiere, illa aversata petentes

inpatiens expersque viri nemora avia lustrat,

nec quid Hymen, quid Amor, quid sint conubia curat.
480

saepe pater dixit "generum mihi, filia, debes,"

saepe pater dixit "debes mihi nata, nepotes:"

illa, velut crimen taedas exosa iugales,

pulchra verecundo suffunditur ora rubore,

inque patris blandis haerens cervice lacertis

485

"da mihi perpetua, genitor carissime," dixit

"virginitate frui: dedit hoc pater ante Dianae."

ille quidem obsequitur, sed te decor iste quod optas

esse vetat. votoque tuo tua forma repugnat:

Phoebus amat visaeque cupit conubia Daphnes,

490

quodque cupit, sperat, suaque illum oracula fallunt.

utque leves stipulae demptis adolentur aristis,

ut facibus saepes ardent, quas forte viator

vel nimis admovit vel iam sub luce reliquit,

sic deus in flammas abiit, sic pectore toto

uritur et sterilem sperando nutrit amorem.

spectat inornatos collo pendere capillos

et "quid, si comantur?" ait. videt igne micantes

sideribus similes oculos, videt oscula, quae non

est vidisse satis; laudat digitosque manusque

500

bracchiaque et nudos media plus parte lacertos.

siqua latent, meliora putat. fugit ocior aura

illa levi neque ad haec revocantis verba resistit:

"nympha, precor, Penei, mane! Non insequor hostis:

nympha, mane! sic agna lupum, sic cerva leonem,

sic aquilam penna fugiunt trepidante columbae,

hostes quaeque suos: amor est mihi causa sequendi.

me miserum! ne prona cadas indignave laedi

crura notent sentes et sim tibi causa doloris.

aspera, qua properas, loca sunt. moderatius, oro,

510

curre fugamque inhibe; moderatius insequar ipse.

cui placeas, inquire tamen. non incola montis,

non ego sum pastor, non hic armenta gregesque

horridus observo. nescis, temeraria, nescis

quem fugias, ideoque fugis. mihi Delphica tellus

et Claros et Tenedos Patareaque regia servit,

Iuppiter est genitor; per me quod eritque fuitque

estque patet; per me concordant carmina nervis.

certa quidem nostra est, nostra tamen una sagitta

certior, in vacuo quae vulnera pectore fecit.

inventum medicina meum est, opiferque per orbem

dicor, et herbarum subiecta potentia nobis:

ei mihi, quod nullis amor est sanabilis herbis

nec prosunt domino, quae prosunt omnibus, artes."

Plura locuturum timido Peneia cursu


525

fugit cumque ipso verba inperfecta reliquit,

tum quoque visa decens. nudabant corpora venti,

obviaque adversas vibrabant flamina vestes,

et levis inpulsos retro dabat aura capillos,

auctaque forma fuga est. sed enim non sustinet ultra
530

perdere blanditias iuvenis deus, utque monebat

ipse Amor, admisso sequitur vestigia passu.

ut canis in vacuo leporem cum Gallicus arvo

vidit, et hic praedam pedibus petit, ille salutem:

alter inhaesuro similis iam iamque tenere

sperat et extento stringit vestigia rostro,

alter in ambiguo est, an sit conprensus, et ipsis

morsibus eripitur tangentiaque ora relinquit:

sic deus et virgo est hic spe celer, illa timore.

qui tamen insequitur pennis adiutus Amoris,


540

ocior est requiemque negat tergoque fugacis

inminet et crinem sparsum cervicibus adflat.

viribus absumptis expalluit illa citaeque

victa labore fugae spectans Peneidas undas


544

"fer pater" inquit "opem, si flumina numen habetis.

546

qua nimium placui, mutando perde figuram!"

vix prece finita torpor gravis occupat artus:

mollia cinguntur tenui praecordia libro,

in frondem crines, in ramos bracchia crescunt,

pes modo tam velox pigris radicibus haeret,
ora cacumen habet; remanet nitor unus in illa.

hanc quoque Phoebus amat, positaque in stipite dextra

sentit adhuc trepidare novo sub cortice pectus

conplexusque suis ramos, ut membra, lacertis

555

oscula dat ligno: refugit tamen oscula lignum.

cui deus "at quoniam coniunx mea non potes esse,

arbor eris certe" dixit "mea. semper habebunt te

coma, te citharae, te nostrae, laure, pharetrae:

tu ducibus Latiis aderis, cum laeta triumphum

560

vox canet et visent longas Capitolia pompas;
postibus Augustis eadem fidissima custos

ante fores stabis mediamque tuebere quercum,

utque meum intonsis caput est iuvenale capillis,

tu quoque perpetuos semper gere frondis honores."

565

finierat Paean: factis modo laurea ramis

adnuit utque caput visa est agitasse cacumen.

Ovid, Metamorphosen 10.243-297: Pygmalion

Quas quia Pygmalion aevum per crimen agentis
viderat, offensus vitiis, quae plurima menti
femineae natura dedit, sine coniuge caelebs

vivebat thalamique diu consorte carebat.
interea niveum mira feliciter arte
sculpsit ebur formamque dedit, qua femina nasci
nulla potest, operisque sui concepit amorem.
virginis est verae facies, quam vivere credas,

et, si non obstet reverentia, velle moveri:
ars adeo latet arte sua. miratur et haurit
pectore Pygmalion simulati corporis ignes.
saepe manus operi temptantes admovet, an sit
corpus an illud ebur, nec adhuc ebur esse fatetur.

255
oscula dat reddique putat loquiturque tenetque
et credit tactis digitos insidere membris
et metuit, pressos veniat ne livor in artus,
et modo blanditias adhibet, modo grata puellis
munera fert illi conchas teretesque lapillos

et parvas volucres et flores mille colorum
liliaque pictasque pilas et ab arbore lapsas
Heliadum lacrimas; ornat quoque vestibus artus,
dat digitis gemmas, dat longa monilia collo,
aure leves bacae, redimicula pectore pendent:

cuncta decent; nec nuda minus formosa videtur.
conlocat hanc stratis concha Sidonide tinctis
adpellatque tori sociam adclinataque colla
mollibus in plumis, tamquam sensura, reponit.

Festa dies Veneris tota celeberrima Cypro

venerat, et pandis inductae cornibus aurum
conciderant ictae nivea cervice iuvencae,
turaque fumabant, cum munere functus ad aras
constitit et timide "si, di, dare cuncta potestis,
sit coniunx, opto," non ausus "eburnea virgo"

dicere, Pygmalion "similis mea" dixit "eburnae."
sensit, ut ipsa suis aderat Venus aurea festis,
vota quid illa velint et, amici numinis omen,
flamma ter accensa est apicemque per aera duxit.
ut rediit, simulacra suae petit ille puellae

incumbensque toro dedit oscula: visa tepere est;
admovet os iterum, manibus quoque pectora temptat:
temptatum mollescit ebur positoque rigore
subsidit digitis ceditque, ut Hymettia sole
cera remollescit tractataque pollice multas

flectitur in facies ipsoque fit utilis usu.
dum stupet et dubie gaudet fallique veretur,
rursus amans rursusque manu sua vota retractat.
corpus erat! saliunt temptatae pollice venae.
tum vero Paphius plenissima concipit heros

verba, quibus Veneri grates agat, oraque tandem
ore suo non falsa premit, dataque oscula virgo
sensit et erubuit timidumque ad lumina lumen
attollens pariter cum caelo vidit amantem.
coniugio, quod fecit, adest dea, iamque coactis

cornibus in plenum noviens lunaribus orbem
illa Paphon genuit, de qua tenet insula nomen.

Hans Sachs


Als Phebus die schlangen erschos

Phebus mit der Daphne

durch dawsent scharpfe pfeil,

Stolle, Alment


erlangt des würd vnd ere gros.

2. Oktober 1545


Als er darvon mit eil

ging vnd Cupidinem ersach,

ein sun Veneris mit seinem hantpogen,

da wurt das kint von im veracht.

Mit seinem pogen do

sprach es: „Ich zeig dir auch mein macht,

vnd schos Phebum also

mit ainem gulden stral zw rach.

Des sein hertz wurt zw strenger lieb gezogen

gen Daphne einer maget zart,

die Cupido schos mit einem pleyen poltze,

darmit ir lieb erleschet wart.

Floh alle mender vnd wont in ainem holtze,

trüeg an ains wilden dieres hawt

vnd im holtz vmb refirt.

Ganz adelig so war die drawt,

von leib schon engelisch gelidmasirt.

Als Phebus sie im wald ersach,

entzünt wart sein gemüet,

vnd henget ir mit freuden nach,

zw erwerben ir güet.

Pald ihn ersach die iunckfraw zart,

hueb sie zw lauffen an vnd gab die fluchte.

Phebus ir eilet nach geschwind.

Sie sprang dahin im thon

so vegel schnel recht wie ein hind.

Phebus der schrie sie on:

„Ach hertzens liebes lieb, nun wart

vnd harre mein, du auserwelte fruchte!“

Als ir Phebus nun nahen was,

erpleicht sie, vnd all ir kraft ir entginge

pey aim flus, da ir vatter sas.

Hertzlich zw pitten die götter anfinge,

zu helfen ir aus diser not,

e ir geschech gewalt,

das sie von ihn wart gedot

oder verwandelt in ein andre gestalt.

Durch ir gebet da wart die schüen

von den göttern verkert

zw einem lorperbaumen grüen

mit ainer rinden hert.

Ir leib überzogen gelaubt,

ir fües stunden gewurzelt in der erden.

Phebus vmbfing den paum mit schmerz

vnd gab im manchen kus.

vil seufzen tieff sencket sein hertz.

Ein zweig vom baum Phebus

nam zw aim krenzlein auf sein haupt,

vnd abschied nam mit sehr traurigen geperden,

wie uns Ovidius peschreibt

jn metamorphosis dem ersten pueche,

das ein ler den junckfrawen pleibt:

Wo ir in lieb ain pueler auch nach sueche,

das sie ihm geb nit stat noch raum,

fliech schmaichlerey vnd gab,

werd vnholtselig wie ein paum.

So mues er auch mit schanden zihen ab.
Intertexte zu Ov. Met. 1.452-567

zu 452 vgl. Verg. Aen. 7.647; Tac. Ann. 1.6.1; Hom. Il. 1.1, aber auch Prop. 1.1:

primus init bellum ... Mezzentius ...

Primum facinus noui principatus fuit Postumi Agrippae caedes, quem ignarum inermumque ...

Mênin Áeide, qeá, Phlhjádew $Axilêoß ...

Cynthia prima suis miserum me cepit ocellis,

contactum nullis ante Cupidinibus.

tum mihi constantis deiecit lumina fastus
et caput impositis pressit Amor pedibus …

zu 453 vgl. Verg. Aen. 1.4 saeuae ... Iunonis ob iram

zu 456 vgl. Ov. Am. 1.1.5 quis tibi, saeue puer, dedit hoc in carmina iuris?
zu 478 vgl. Verg. Aen. 7.54 und 11.581f.:

multi illam ... petebant
multae illam ... optauere nurum

zu 486 vgl. Kallim. hArtem 6 dóß moi parqeníhn aœýnion, Áppa, fulássein ...

zu 490 vgl. Ov. Fast. 3.21 Mars uidet hanc uisamque cupit potiturque cupita.

zu 497f. vgl. Ov. Ars 3.133 munditiis capimur: non sint sine lege capilli.

zu 498b-502b vgl. Ov. Am. 1.5.19ff. und 3.2.29ff.

quos umeros, quales uidi tetigique lacertos!

(crura) his ego non uisis arsi; quid fiet ab ipsis?

zu 510f. vgl. Ov. Ars 2.199ff. riserit: arride; si flebit, flere memento ...

zu 512-514 und 523f. vgl. Tib. 2.3.11ff.

pauit et Admeti tauros formosus Apollo,

nec cithara intonsae profueruntue comae,

nec potuit curas sanare salubribus herbis:

quidquid erat medicae uicerat artis amor.

................................................................

saepe horrere sacros doluit Latona capillos ...

zu 519f. (+496 und 508) vgl. Ov. Am. 1.25f.

me miserum! certas habuit puer ille sagittas:

uror, et in uacuo pectore regnat Amor.

zu 531ff. vgl. Verg. Aen. 12. 749-55. und Hor. c. 1.37.16-21.

clusum ueluti si quando flumine nactus

ceruum aut puniceae saeptum formidine pennae

uenator cursu canis et latratibus instat;

ille autem insidiis et ripa territus alta

mille fugit refugitque uias, at uiuidus Vmber

haeret hians, iam iamque tenet similisque tenenti

increpuit malis morsuque elusus inani est.

Caesar ab Italia uolantem

remis adurgens, accipiter uelut

mollis columbas aut leporem citus

uenator in campis niualis

Haemoniae, daret ut catenis

fatale monstrum.

Intertexte zu Ov. Met. 10.243-297

zu 244-246 vgl. 79-81:
offensus uitiis, quae plurima menti

femineae natura dedit, sine coniuge caelebs

uiuebat thalamique diu consorte carebat.

omnemque refugerat Orpheus

femineam Venerem, seu quod male cesserat illi,

siue fidem dederat …

zu 247f. niueum ... sculpsit ebur vgl. Prop. 2.1.9, aber auch Met. 6.410f.:

siue lyrae carmen digitis percussit (sc. Cynthia) eburnis ...

inpositum est non conparentis in usum

partis ebur, factoque Pelops fuit integer illo.

zu 249 operisque sui concepit amorem vgl. 503 male conceptus infans (Adonis von Cinyras)
zu 252 ars adeo latet arte sua vgl. Ars 2.313, Met. 3.158f., Ars 3.155 und 210:

si latet, ars prodest ...

simulauerat artem / ingenio natura suo

ars casum simulet: sic capta uidit ut urbe

Alcides Iolen, ‘hanc ego’ dixit ‘amo.’ 

non tamen expositas mensa deprendat amator

pyxidas: ars faciem dissimulata iuuat.

zu 254-261 vgl. Prop. 1.3.15f. + 21-26:

saepe manus operi temptantes admouet, an sit

corpus an illud ebur, nec adhuc ebur esse fatetur.

oscula dat reddique putat loquiturque tenetque

et credit tacitis digitos insidere membris

et metuit, pressos ueniat ne liuor in artus,

et modo blanditias adhibet, modo grata puellis

munera fert illi conchas teretesque lapillos

et paruas uolucres …

subiecto leuiter positam temptare lacerto

osculaque admota sumere et arma manu, …

et modo soluebam nostra de fronte corollas

ponebamque tuis, Cynthia, temporibus;

et modo gaudebam lapsos formare capillos;

nunc furtiua cauis poma dabam manibus;

omniaque ingrato largibar munera somno,

munera de prono saepe uoluta sinu.

zu 259 blanditias adhibet vgl. Ars 2.159f. blanditias … adfer.

zu 260-265 vgl. Ars 2.261f. und Prop. 3.13.27-32 (illis = agrestum iuuentuti)

munera fert illi conchas teretesque lapillos

et paruas uolucres …
nec dominam iubeo pretioso munere dones;

parua, sed e paruis callidus apta dato.

munera fert illi conchas teretesque lapillos

et paruas uolucres et flores mille colorum

liliaque pictasque pilas et ab arbore lapsas

Heliadum lacrimas; ornat quoque uestibus artus:

dat digitis gemmas, dat longa monilia collo;

aure leues bacae, redimicula pectore pendent.

illis munus erant decussa Cydonia ramo,

et dare puniceis plena canistra rubis,

nunc uiolas tondere manu, nunc mixta referre

lilia uimineos lucida per calathos,

et portare suis uestitas frondibus uuas

aut uariam plumae uersicoloris auem.

zu 264f. vgl. 113 + 116 (Cyparissus und sein Hirsch):

dat digitis gemmas, dat longa monilia collo;

aure leues bacae, redimicula pectore pendent.

pendebant tereti gemmata monilia collo …(nitebant)

auribus e geminis circum caua tempora bacae.

